
tam læi dalkastegji ala, ja i gæstegen mattam buorreduvvut,

44 son auddan manai su duoǥe, ja su biftasi savnje guoskati; ja su varragolggam dallanaǥa orosti.

45 Ja Jesus celki: gi læi, gutte munji guoskati? mutto go buokak biettališgotte, de celki Petrus, ja guđek su lut legje: oapatægje! olbmuk du bakkijek ja naggijek, ja don cælkak: gi læi, gutte munji guoskati?

46 Mutto Jesus celki: muttom guoskati munji, dastgo dovddim, fabmo must manai.

47 Mutto go nisson oino čikkujuvvum dat i læm, de doargestemin son bođi, ja su ouddi ædnami ječas luiti, ja buok olbmui guladedin sunji celki, man ditti son guoskati sunji, ja moft dallanaǥa son diervasmuvai.

48 Mutto Jesus sunji celki: læǥe irvok nieidačam! osskot du læ bæsstam; mana raffhai.

49 Go ain sardnomen læi, de bođi muttom synagog audastolbma dalost, ja sunji celki: nieddat jabmam jo læ; ale vaived oapatægje.

50 Mutto go Jesus dam gulai, de sunji vastedi, ja celki: ale bala; dušše osko, de son besstujuvvu.

51 Mutto go son vieso sisa bođi, i ovtage son sisa luoittam, æreb go Petrus, ja Jakobus ja Johannes, ja nieid ače ja ædne.

52 Mutto buokak čirru, ja su morraštegje, mutto Jesus celki: allet čiero, jabmam son i læk, mutto oađđa.

